
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
২
নীতিকণা।





মিত্রতা






চরিত্র না বুঝে যদি মিত্রতা করিবে, 

বিষময় ফল তায় সর্ব্বথা ফলিবে। 

মিত্রতা করহ যদি সুজনের সনে, 

তোমারে সুজন তবে ক’বে সর্ব্বজনে। 

যদ্যপি মিত্রতা কর প্রতারক সনে, 

তোমাকেও প্রবঞ্চক ক’বে নরগণে। 

যদিও কুজন সনে মিত্রতা না কর, 

কিন্তু তার সহবাসে সদা কাল হর, 

তোমারে কুজন তবু বলিবে সকলে, 

অসতের সঙ্গে নানা মন্দ ফল ফলে। 

অতএব লোক বুঝে মিত্রতা করিবে, 

নতুবা নিন্দার ভার বহিতে হইবে।






 







কর্ত্তব্য







পিতা মাতা যা বলেন করিবে শ্রবণ,

শিক্ষকের আজ্ঞা নাহি করিবে হেলন।

করেন তোমায় তাঁরা যে আজ্ঞা যখন,

আনন্দিত মনে তাহা পালিবে তখন।

